
Zanafilla 

Fragment nga Revolta kundër botës moderne 

Për të kuptuar shpirtin tradicional dhe qytetërimin modern si mohim i tij duhet 

të nisemi nga një pikë thelbësore: doktrina e dy natyrave.  

       Ekziston një rend fizik dhe një metafizik. Është natyra e vdekshme dhe ajo e 

pavdekshme. Është e drejta e epërme e të «qenit» dhe ajo e ulët e të «ndryshuarit». 

Më në përgjithësi : është një e dukshme dhe e prekshme, dhe përpara kësaj, një jo 

të dukshme dhe të paprekshme si mbibotë, zanafillë dhe jetë e vërtetë.  

      Kudo në boten e Traditës, në Lindje dhe në Perëndim, në një mënyrë ose në 

një tjetër, ka qenë gjithmonë  e pranishme kjo dije si një shtyllë e pathyeshme 

rreth se cilës çdo gjë ishte e renditur. 

      Thuhet dije dhe jo «teori». Megjithëse për modernët është e vështirë të 

konceptohet, duhet të nisemi nga ideja që njeriu tradicional njihte realitetin e një 

rendi e të qenit shumë më të madh se sa atë qe ne njohim sot si «realitet». Sot, si 

realitet, fundja, nuk kuptohet asgjë më shumë se sa bota e trupave në hapësirë e në 

kohë. Sigurisht, është edhe ndokush qe pranon diçka përtej të prekshmes: por 

gjithmonë si hipotezë ose ligj shkencor, si ide filozofike ose dogmë fetare që 

pranon këtë diçka, faktikisht nuk shkohet përtej kësaj: me fjalë të tjera, si përvojë 

e drejtpërdrejtë, me gjithë ndryshimin e besimeve të tij «materialiste» dhe 

«shpirtërore», njeriu modern normal krijon pamjen e vet të realitetit vetëm në dobi 

të botës se trupave. 

      Materializmi modern i vërtetë i cili duhet akuzuar është ky: materializmat e 

tyre të tjera, në kuptimin e opinioneve filozofike ose shkencore, janë fenomene 

dytësore .Për materializmin e parë, nuk bëhet fjalë për një opinion ose «teori», por 

për gjendjen faktike e një qenie njerëzore përvoja e se cilës nuk di të kap asgjë 

veçse sende trupore. Ndaj, pjesa më e madhe e revoltave intelektuale 

bashkëkohore kundrejt pikëpamjeve «materialiste» bëjnë pjesë në reagimet e kota 

kundër pasojave të fundit e rrethanore e çështjeve të largëta dhe të thella të 

vendosura në vende të tjera, dhe jo në ato të «teorive» 

        Përvoja e njeriut të traditës, sikurse sot, si shembull, ajo e disave nga popujt 

«primitivë», shkonte shumë përtej këtij caku. E «padukshmja» ishte si element po 

aq real, ne mos më shumë, se sa të dhënat shqisore fizike. Dhe çdo mënyrë jetese, 

qoftë vetjake, qoftë e përbashkët, e kishte parasysh. 

      Në qoftë se tradicionalisht ajo që sot quhet realitet nuk ishte veçse një specie 

në një lloj më të madh, megjithatë nuk identifikohej patjetër e padukshmja me 

«mbinatyrshmen». Me nocionin e «natyrës» sipas traditës nuk përputhej thjesht 

bota e trupave dhe të formave të dukshme mbi të cilën u përqendrua shkenca e 

shekullarizuar moderne, por edhe, thelbësisht, një pjesë e vet realitetit të 

padukshëm. Ishte e gjallë ndjenja e një bote të «nëndheshme» e banuar nga fuqitë 

errëta dhe ambigue e çdo llojit – shpirti demoniak i natyrës, me pjesë thelbësore e 

gjitha formave dhe energjive të kësaj – kundrejt se cilës ishte qartësia 

mbiracionale e një vendi më të lart. Por, më shumë, brenda «natyrës», 

tradicionalisht futej edhe çdo gjë vetëm njerëzore, kjo duke mos i ikur fatit të 

lindjes dhe të vdekjes, e mos qëndrimit, e varësisë dhe ndryshimit, i cili i përket 

vendeve të nëndheshme. Për definicion rendi e «asaj që është» nuk mund të ketë 

të bëjë me gjendje njerëzore  e të përkohshme: «një është raca njerëzore, një tjetër 

ajo  e perëndive» - megjithëse mendohej qe drejtimi ndaj rendit të epërm përtej 

botes  mund të drejtonte integrimin  dhe pastrimin e njerëzores brenda jo 

njerëzores e cila, si do shihet, ishte vetëm ajo thelbi dhe pikësynimi e çdo 

qytetërimi më të vërtetë tradicional. 

       Bota e të qenit dhe të ndryshuarit- e sendeve, e demonëve, e njerëzve. Pastaj, 

çdo figurim ipostatik - kozmike, mitologjike, teologjike ose fetare - e këtyre dy 

rajoneve drejtonte njeriun tradicional në dy stade, vlente si një simbol që duhet 

zgjidhur në një përvojë të brendshme ose në ndjenjën e saj. Kishte në traditën 

induiste, dhe veçanërisht me budizmin, ideja  e “samsâra”- «rryma» që dominon 

dhe lëviz çdo formë e botës e nëndheshme - është e lidhur ngushtë me një gjendje 

të jetës si dëshire qorre, përqendrim jo racional. Në të njejten mënyrë, helenizmi i 

«natyrës», përfaqësonte shpesh «privimin» e përjetshëm e asaj se cilës duke e 

pasur jashtë vetësparimin  dhe aktin e vet, lëviz dhe ik nga vetja paqartësisht - ᾀὲὶ 

ῥὲὁντᾀ- dhe në ndryshimin e vet dallon pikërisht një braktisje në origjinë dhe 

radikale, një mangësi e përjetshme në limit. «Lënda» dhe ndryshimi në këto 

tradita paraqesin atë qe në një qenie është paqartësi e pandryshueshme ose nevojë 

e errët, pafuqi e të bërit në një formë e përsosur, e të mbajturit në një ligj : 

ᾀνᾀὴκᾀἶὁν dhe ἄπὲὶῥὁν thoshin grekët ; “adharma” thonin lindorët. Dhe 

Skolastika nuk kishte ide shumë të ndryshme për të njohur si “cupiditas” e 

“appetitus innatus” rrënjen e çdo natyre jo e shelbuar. Në një mënyrë ose në një 

tjetër, njeriu i Traditës zbuloi në përvojën e përqendrimit dëshirues, që errëson dhe 

lëndon qenien, sekretin e asaj situate, nga e cila ndryshimi i vazhdueshëm dhe 

destabiliteti i përjetshëm i rajonit të nëndheshëm paraqiten si një materializëm 

kozmiko-simbolik.  

      Përkundrazi, në përkatësinë dhe në të pasurit formë, në të pasurit në vete 

zanafillën e një jete jo më e humbur, jo më duke u përplasur sa andej këtej në 

kërkim të ndonjë gjë tjetër ose të njerëzve të tjerë për t’u plotësuar dhe justifikuar, 

jo më e thyer nga nevoja dhe mundimi jo racional drejt se jashtmes dhe të 

ndryshmes - më një fjalë: në përvojën asketike, ndihej rruga për te kuptuar rajonin 

tjetër, boten e gjendjes të «qenies», e asaj qe nuk është më fizike por metafizike-

«natyra intelektuale e pagjumë», dhe të cilës simbolet diellore , vendet uranike, 

entitete të drejtës dhe zjarrit, ishuj dhe lartësi malore kanë qenë tradicionalisht 

përfytyrimet. 

      Të tilla «dy natyrat». Dhe u mendua lindja sipas njërës dhe tjetrës, dhe kalim 

nga një lindje në një tjetër sepse është thënë: «njeriu është një zot i vdekshëm 

dhe, një zot, një njeri i  pavdekshëm». 

      Bota e Traditës njohu këto dy pole të mëdha të ekzistencës  dhe rrugët që 

nga njeri çojnë te tjetri. Përtej botes, në tërësinë e formave të saj të dukshme dhe 

të nëndheshme, njerëzore dhe mbinjerëzore, demonike, njohu një «mbibotë» - 

ύπὲῥκὁσμἱἀ - njëri «rrëzimi» e tjetrit dhe njëri «lirim» i tjetrit. Njohu shpirtëroren 

si diçka që është përtej gjatë jetës dhe pas vdekjes . Njohu që ekzistenca e 

jashtme, «e të jetuarit», nuk është asgjë , në qoftë se nuk është një afrim drejt 

mbibotës,, drejt «më shumë të se jetuarit>>, në qoftë se qëllimi  i tij më i lartë nuk 

është pjesëmarrja në te dhe një çlirim aktiv nga lidhja njerëzore.  

       Njohu që çdo autoritet është i rremë , i padrejtë dhe i dhunshëm, çdo ligj i   

kotë dhe e i  dobët çdo institucion, kur nuk janë autoriteti, ligjet dhe institucionet 

të renditura te parimi i lartë i Qenies - nga lart dhe lart Bota e Traditës njohu 

Fisnikërinë Mbretërore Hyjnore. Njohu aktin e kalimit. Inicimin - dy rrugët e 

mëdha të afrimit: Aktin Heroik dhe kundrimin-ndërmjetësimin. Ritin dhe 

Besnikërinë - mbështetja e madhe: Ligjin  e Traditës, Kastën - simbolin tokësor: 

Perandorinë. Këta janë bazat e hierarkisë dhe qytetërimit tradicional, në të gjitha 

pjesët e saj të shkatërruara nga civilizimi ngadhënjyes «njerëzor» i modernitetit. 

 

Përktheu Gent Labeati 

Doktrina ariane e luftës dhe fitores 

 

        Rënia e Perëndimi, sipas këndvështrimit të një kritiku të famshëm, dallohet 

qartësisht nga dy karakteristika kryesore: në radhë të parë, nga zhvillimi 

patologjik i gjithçka që përbën aktivizëm; në radhë të dytë, nga shpërfillja për 

vlerat e dijes së brendshme dhe të meditimit. 

      Ky kritik, me dije nuk nënkupton racionalizmin, intelektualizmin apo lojërat 

mendjemëdha të të zgjuarve; për meditim nuk nënkupton një shkëputje nga bota, 

një tërheqje apo shkëputje të keqkuptuar oshënare. Dija e brendshme dhe 

meditimi, përkundrazi, përfaqësojnë format e pjesëmarrjes normale dhe më të 

përshtatshmet për njeriun në realitetin e mbinatyrshëm, mbinjerëzor dhe 

mbiracional. Paçka këtij shpjegimi, në themel të këndvështrimit të përmendur më 

lartë, qëndron një parakusht, për ne, i papranueshëm. Në fakt, heshtazi 

paracaktohet që çdo veprim në fushën materiale është kufizues dhe që zotërimi 

më i lartë shpirtëror është i arritshëm vetëm nëpërmjet rrugësh të ndryshme nga 

ajo e veprimit. 

      Në këtë qasje, dallohet qartësisht ndikimi i një këndvështrimi të jetës 

thelbësisht i huaj për shpirtin e racës ariane e që megjithatë është aq thellësisht i 

ngulitur në mënyrën e të menduarit të Perëndimit të krishtëruar, sa e gjejmë deri 

dhe në këndvështrimin perandorak dantesk. Kundërshtia mes veprimit dhe 

meditimit, përkundrazi, ishte e panjohur për arianët antikë. Veprimi dhe meditimi 

nuk perceptoheshin si të kundërvënë. Skiconin dy rrugë të veçanta për të njëjtën 

arritje shpirtërore. Me fjalë të tjera, pandehej se njeriu mund të tejkalonte 

kushtëzimet vetjake dhe të përfshihej në realitetin e mbinatyrshëm, jo vetëm 

nëpërmjet meditimit, por edhe veprimit. 

Nëse nisemi nga kjo pikëpamje, atëherë karakteri i rënies progresive të 

qytetërimit perëndimor, duhet vlerësuar në mënyrë të ndryshme. Tradita e veprimit 

është tipike për racat ariano-perëndimore, por kjo traditë ka pësuar një shmangie 

progresive. Perëndimi modern kështu ka mbërritur të njohë dhe respektojë vetëm 

veprimin e shekullarizuar dhe të materializuar, të zhveshur nga çdo pikë kontakti 

mbinjerëzor – një veprim pa uratë, që fatalisht do të degjeneronte në ethe dhe 

mani, duke përfunduar në veprimin për veprim; apo në një gjest të lidhur vetëm 

me efekte të kushtëzuara nga koha. Në botën moderne, një veprimi të katandisur 

kështu, nuk i përkojnë vlera asketike dhe vërtetë medituese, por një kulturë e 

tymtë dhe një kredo e meitë dhe konvencionale. Kjo është pika jonë e referimit për 

të kuptuar gjendjen. 

      Nëse për çdo lëvizje të tanishme ringritëse, urdhri i ditës është kthimi te 

origjina, atëherë rifitimi i vetëdijes së pikëpamjes ariane parake për veprimin 

duhet të kthehet në detyrë të domosdoshme. Kjo pikëpamje duhet të ketë veti 

transformuese, duke thërritur te njeriu i ri prej race të mirë, forca jetësore. Sot 

duam të marrim guximin të hedhim një vështrim bash në universin kulturor të 

botës ariane parake, me qëllim nxjerrjen përsëri në dritë të disa elementëve 

themelor të traditave tona të përbashkëta, me një vëmendje të veçantë rreth 

kuptimit të betejës, luftës dhe fitores.  

 

      Për luftëtarin antik arian lufta në thelb përkonte me një betejë të përjetshme 

mes forcave metafizike. Nga njëra anë qëndronte parimi olimpik i dritës, një 

realitet qiellor dhe diellor; nga ana tjetër, dhuna tërbuar, elementi titanik-tokësor, 

barbare në kuptimin klasik, femërore-demonike. Tema e kësaj beteje metafizike 

haset, me mijëra mënyra të ndryshme, në të gjitha traditat me origjinë ariane. Çdo 

betejë në kuptimin material gjithmonë përjetohej, ku më shumë e ku më pak, me 

vetëdijen se ishte thjesht një episod i kësaj antiteze. Meqenëse arianizmi e 

e cilësonte veten si një milici të parimit olimpik, te arianët antikë duhet përcjellë 

me këtë këndvështrim edhe legjitimimi apo urata e epërme për të drejtën e 

pushtetit dhe të vetë pikëpamjes perandorake, aty ku duket qartazi karakteri 

antishekullar i tyre 

 Në imazhin e botës tradicionale çdo realitet kthehej në simbol. Kjo vlen për 

luftën edhe nga këndvështrimi subjektiv dhe i brendshëm. Kështu mund të 

shkriheshin në një njësi të vetme lufta dhe shtegu i hyjnores. 

     Janë të njohura për të gjithë dëshmitë domethënëse që na ofrojnë traditat 

nordiko-gjermane. Megjithatë duhet të vëmë në dukje që këto tradita, ashtu si 

kanë ardhur te ne, janë të copëzuar dhe të përziera, apo përfaqësojnë trupëzimin e 

një shume traditash ariane parake më të larta, shpesh herë të rëna në nivel 

besëtytnish popullore. Kjo nuk na pengon të saktësojmë disa motive.  

      Para së gjithash, si është e njohur nga të gjithë, Valhala është selia e 

pavdekshmërisë hyjnore, e rezervuar në radhë të parë për heronjtë e rënë në 

fushën e betejës. Zoti këtyre vendeve, Odini-Votani, në sagën e Ynglingar-it1 

paraqitet si ai që me sakrificën simbolike te Pema kozmike Ygdrasil2 u dëftoi 

luftëtarëve shtegun, udhën që çon në selinë hyjnore, aty ku lulëzon jeta e 

pavdekshme. Sipas kësaj tradite, asnjë sakrificë apo kult nuk është më i pëlqyer 

nga zoti i epërm, askush nuk përfiton fryte të përtejshme më shumë se sakrifica që 

ofrohet duke rënë duke luftuar në shesh betejë. Ka më. Pas përfaqësimit misterioz 

popullor të Wildes Heer’3, fshihet ky kuptim: me luftëtarët që, duke rënë, i ofrojnë 

sakrificën Odinit, shtohen radhët e atyre për të cilët ky zot ka nevojë në betejën e  

1) Sagë e shkruar, në gjuhën nordike arkaike, nga poeti dhe historiani islandez Snorri 

Sturluson, më 1225. [Shën. Përkth.] 

2) Në mitologjinë nordike pema e lisit që lidh të nëntë botët. Sakrifica e Odinit përshkruhet në 

poemën Hávamál. [Shën. Përkth.] 

3( Mit folklorik i përhapur në Evropën veriore, qendrore dhe atë perëndimore, ku përshkruhet 

gjuetia e furishme e një grupi krijesash të mbinatyrshme. [Shën. Përkth.] 

sprasme kundër ragna-rokkr, pra kundër fatales «errësim të hyjnores», i cili që 

prej kohërave të largëta qëndron kërcënues mbi botën. Për këto, del qartazi në 

dritë motivi arian i luftës metafizike. Te Edda4 thuhet edhe: «Për sa i madh mund 

të jetë numri i heronjve të mbledhur në Valhala, nuk do të jetë kurrë i 

mjaftueshëm për ditën kur Ujku mësyn» - Ujku këtu vlen si përfytyrim i forcave 

të errëta dhe të egra, që bota e asenve5 kishte arritur të nënshtronte. 

       Plotësisht i ngjashëm është këndvështrimi ariano-iranik i Mithrës, «luftëtari i 

pagjumë», që në krye të Fravashitve6 dhe të besnikëve të vet, lufton kundër 

armiqve të zotit arian të dritës. Do të merremi më poshtë me Fravashitë dhe do të 

krahasojmë ngjashmërinë e tyre me Valkiritë e traditës nordike. Për më shumë, 

nëpërmjet dëshmive të tjera të ngjashme, do të donim të sqaronim kuptimin e 

«luftës së shenjtë». 

      Nuk duhet të shkaktojë habi nëse mbi të gjitha i referohemi traditës islamike. 

Tradita islamike qëndron këto në këmbë të asaj ariano-iranike. Ideja e «luftës së 

shenjtë» - të paktën sa i përket elementëve këtu të shqyrtuar – mbërrin te fiset 

arabe nga universi kulturor persian: ajo, njëkohësisht, kishte dhe kuptimin e 

rilindjes së vonë të një trashëgimie ariane parake dhe, nga kjo anë, padyshim që 

duhet përdorur. 

       Pas këtij sqarimi, në traditën në fjalë dallohen dy «luftë të shenjta», pra «e 

madhja» dhe «lufta e vogël e shenjtë». Ky dallim bazohet në një thënie të Profetit, 

që duke u kthyer nga një nismë luftarake pohoi: «Nga e vogla u kthyem në luftën 

luftën e madhe të shenjtë». Në atë kontekst, lufta e madhe e shenjtë i përket rendit  

4) Sagë e shkruar/përmbledhur nga Snorri Sturluson, rreth vitit 1220. [Shën. Përkth.] 

5) Æsir – pjesa e panteonit nordik ku bëjnë pjesë Odini, Tori, Freja, etj. [Shën. Përkth.] 

6) Fravashi – në doktrinën zoroastriane përfaqëson shpirtin roje të një individi, që mund të jetë 

gjallë, i vdekur, apo ende pa lindur. [Shën. Përkth.] 

shpirtëror. Lufta e vogël e shenjtë, nga ana tjetër, është lufta fizike, materiale, ajo 

e luftuar në botën e jashtme. Lufta e madhe e shenjtë është lufta e njeriut kundër 

armiqve që mban brenda vetes. Më saktësisht, është lufta e elementit të 

mbinatyrshëm të njeriut, kundër çdo gjëje që është instiktive, e lidhur me 

pasionalen, kaotike, varur nga forcat e natyrës. Kjo është dhe ideja që shfaqet në 

traktatin antik të diturisë luftarake ariane, në Bhagavad-gità: «Nëpërmjet realizmit 

të çka është përtej intelektit, përforco vetveten nëpërmjet vetvetes dhe vrit 

armikun, vështirësisht të mposhtshëm, me pamjen e dëshirës»7. Kusht i 

domosdoshëm për lirimin e brendshëm është që një armik i atillë të shfaroset 

përfundimisht. 

       Në kuadrin e një tradite heroike lufta e vogël e shenjtë – pra beteja si luftë e 

jashtme – shërben vetëm si mjet nëpërmjet të cilit përmbushet, pikërisht, lufta e 

madhe e shenjtë. Për këtë arsye, «luftë e shenjtë» dhe «udha e Zotit» shpesh në 

tekste hasen si sinonime. Kështu ne lexojmë në Kuran: «Luftuan në udhën e Zotit 

[pra në luftën e shenjtë] ata që sakrifikuan jetën tokësore për jetën e ardhme: pasi 

ne do të shpërblejmë atë që lufton dhe vdes, apo fiton, në udhën e Zotit»8. Më tej: 

«Dhe ata që vriten në udhën e Zotit – Ai kurrsesi nuk do të lejojë që vepra e tyre 

të bjerë në mëkat. Ai do t’i udhëzojë dhe dhurojë paqe zemrave të tyre. Do u hapi 

dyert e parajsës, dhe Ai do shfaqet para tyre»9. Këtu bëhet fjalë për vdekjen fizike 

në luftë, të ashtuquajturën mors triumphalis - «vdekja ngadhënjyese» - që gjen 

përputhje të plotë në traditat klasike. E njëjta doktrinë mund të interpretohet edhe 

në kuptimin simbolik. Ai që në «të voglën» ka ditur të jetojë një «luftë të madhe 

të shenjtë», ka formuar brenda vetes një forcë të atillë që i mundëson të kalojë  

krizën e vdekjes. Edhe pa u vrarë fizikisht ai mundet, nëpërmjet asketizmit të 

7) Bhagavad-gità, III, 45.  

8) Kurani. IV, 76. 

9) Kurani, XLVII, 5-6-7.  

veprimit dhe betejës, provojë vdekjen, mund të ketë fituar së brendshmi dhe 

realizuar një «më-shumë-se-jetë». Në kuptimin ezoterik, «Parajsa», «Mbretëria e 

qiejve» dhe shprehje të ngjashme, në fakt nuk janë gjë tjetër veçse simbole e 

përfytyrime të ndërtuara nga populli, për gjendje mbinjerëzore iluminacioni të një 

rrafshi më të ngritur jete apo vdekjeje.  

       Këto vlerësimi duhet të jenë të vlefshme si sqarime për të rigjetur të njëjtën 

përmbajtje kuptimore nën paraqitjen e jashtme të krishterimit, që tradita heroike 

nordiko-perëndimore u detyruar të përshtaste gjatë kryqëzatave, për të mundësuar 

manifestimin e saj. Më shumë nga sa është prirja për ta besuar, në ideologjinë e 

Kryqëzatave lirimi i Tempullit, pushtimi i «Tokës së Shenjtë», kishin pika takimi 

me traditën nordiko-ariane, që lidhen me Asgardin mitik, tokës së largme të 

Asenve dhe heronjve, ku vdekja nuk ka pushtet dhe banorët gëzojnë një jetë të 

pavdekshme dhe një paqe të mbinatyrshme. Lufta e shenjtë shfaqej si luftë totale 

shpirtërore, aq sa mund të krahasohej, në kuptimin e plotë, nga predikuesit si një 

«purifikim, si zjarri i purgatorit që përpara vdekjes». «Për ju nuk ka lavdi më të 

madhe se të dilnin nga lufta të kurorëzuar me dafina». «Por dhe më e madhe është 

lavdia e fitimit në fushëbetejë të një kurore pavdekësie» - u thoshte tempullarëve 

Bernardi i Kiaravales (Clairvaux)10. «Lavdia absolute» - e njëjta që teologët ja 

veshin Zotit lart në qiell (in excelsis Deo) – i urdhërohet edhe kryqtarit. Në sfond 

qëndronte Jerusalemi, «qytet i shenjtë» në kuptimin e dyfishtë: si qytet tokësor 

dhe si qytet qiellor – dhe kryqëzata si një ngritje që me të vërtetë çon te 

pavdekësia.   

      Ulje ngritjet ushtarake të Kryqëzatave shkaktuan, fillimisht, habi, 

shpërqendrim e madje dhe lëkundje të besimit, por më vonë patën vetëm efektin e 

purifikimit të idesë së luftës së shenjtë nga çdo mbetje materializmi. Përfundimi i   

  

10) De Laude novae Militiae apud. L. CIBRARIO, Descr. slor. ord. Cavali., v. II, f. 122. 

pafat i një Kryqëzate u krahasua me virtytin e përndjekur nga fati i keq, vlera e të 

cilët mund të gjykohet dhe shpaguhet vetëm në raport me një jetë jo tokësore. 

Kështu u përqendrua – përtej fitores apo humbjes – gjykimi cilësor mbi anën 

shpirtërore të veprimit. Kështu, lufta e shenjtë kishte vlerë si e tillë, pavarësisht 

nga rezultatet e saj të prekshme, si mjet për të arritur me anë të sakrificës aktive të 

elementit njerëzor, një përmbushje mbinjerëzore.  

      I njëjti mësim, i ngritur në shprehi metafizike, gjendet në një tekst të njohur 

indo-arian – Bhagavad-gità. Mëshira dhe ndjenjat humanitare që e mbajnë larg 

nga shesh beteja luftëtarin Arjùna, nga zoti cilësohen si: «Të ulëta, të padenja për 

një bujar dhe që mbyllin dyert e qiejve»11. Urdhri tingëllonte kështu: «I vrarë – do 

të gjesh parajsën: ngadhënjyes – do të komandosh mbi tokë. Prandaj, me bindje 

hidhu në betejë»12. Gjendja e brendshme, që mund të kthejë luftën e vogël në të 

përmendurën luftë të madhe të shenjtë, përshkruhet qartësisht në këtë mënyrë: 

«Ndërsa më përkushton çdo veprim» - pohon zoti - «dhe shpirti yt qëndron 

ngulitur në gjendjen e epërme të Unit, larg prej çdo mendimi mbi përvetësinë, i 

lirë nga ethet e shpirtit, lufto»13. Në shprehje po aq të qarta pohohet pastërtia e 

këtij veprimi: ai duhet dëshiruar si i tillë, përtej çdo qëllimi material, përtej çdo 

pasioni e shtyse njerëzore. «Për sa kohë vendos në të njëjtin plan kënaqësie dhe 

dhimbjeje, përfitimesh dhe humbjeje, ngadhënjimi dhe mposhtjeje, i armatosur 

për betejë: nuk do të të vishet asnjë faj»14. 

       Si themel të mëtejshëm metafizik, zoti hedh dritë mbi dallimin mes 

spiritualitetit të plotë – dhe si i tillë, i pa shkatërrueshëm – dhe asaj që ka, për sa 

element trupor dhe njerëzor, vetëm një ekzistencë të rreme. Nga njëra anë, vihet 

11) Bhagavad-gità, II, 2. 

12) Po aty, II, 37. 

13) Po aty, III, 30. 

14) Po aty, III, 38. 

në pah karakteri jo vërtet metafizik i asaj që mund të humbet si jetë që rrjedh dhe 

trupi vdekatar – apo humbja e të cilit mund të jetë kushtëzues për të tjerët. Nga 

ana tjetër, Arjùnan e drejtuan në përvojën e asaj forme të manifestimit hyjnor, te 

një forcë tronditëse në plotësi të papërballueshme. Përpara madhështisë së kësaj 

force, çdo formë e kushtëzuar ekzistence paraqitet si mohim. Aty ku ky mohim, 

mohohet me forcë, ku në mësymje çdo formë e kushtëzuar ekzistence vihet 

përpara apo shkatërrohet, kjo forcë prek cakun e një shfaqjeje tmerruese. Mbi këtë 

bazë mund të kapet energjia e nevojshme për të shkaktuar transformimin heroik të 

një njeriu. Në përpjesëtim me aftësinë për të vepruar në pastërtinë dhe plotësinë e 

treguar, luftëtari thyen vargonjtë e njerëzores, thërret hyjnoren si forcë metafizike, 

tërheq mbi vete këtë forcë vepruese, duke gjetur te ajo ndriçimin dhe lirimin. 

Fjalët përkatëse në një tjetër tekst – të së njëjtës traditë – tingëllojnë: «Jeta – si një 

hark; shpirti – si një shigjetë; shpirti absolut – si një shënjestër për t’u goditur. Të 

bashkohesh me këtë shpirt, si shigjeta në fluturim ngulet në shënjestrën e vet»15. 

       Nëse do të dinim të shquanim këtu formën më të lartë të arritjes shpirtërore të 

luftës dhe heroizmit, atëherë do të ishte me të vërtetë domethënës fakti që ky 

mësim, në Bhagavad-gità paraqitet si një trashëgimi parake ariano-diellore. Në të 

vërtetë, kjo është një urdhëresë e «Diellit» për ligjvënësin e parë të arianëve, 

Manu-n, e më pas e ruajtur nga një dinasti mbretërish të shenjtë. Me kalimin e 

shekujve ky mësim humbi dhe hyjnia e shfaq sërish, këtë herë jo një kleriku, por 

një përfaqësuesi të fisnikërisë së shpatës, Arjùna-s. 

       Sa kemi trajtuar deri tani na lejon të kapim domethëniet më të brendshme që 

gjendjen në themel të një tjetër grupi traditash klasike dhe nordike. Si pikë 

referimi duhet të kemi nënvijëzimin se në këto tradita, disa imazhe simbolike 

shfaqen  me një  shpeshtësi të veçantë:  janë  imazhi i shpirtit  si demon, i dyfishti, 

 

15) Màrkandeya-puràna, XLII, 7,8.  

gjeni e të ngjashëm; imazhi i prezencave dionistike dhe të hyjnisë së vdekjes, në 

fund, imazhi i një perëndeshe të fitores që shpesh shfaqet edhe në formën e 

hyjnisë së betejës.  

       Për një kuptim të saktë të këtyre raporteve është me vend, para së gjithash, të 

sqarojmë domethënien e shpirtit të kuptuar si demon, gjeni apo i dyfishti. Njeriu 

antik e simbolizoi demonin apo dyfishtin si një forcë që prehej në thellësi, që 

është, si të thuash, jeta e jetës, pasi përgjithësisht drejtonte të gjitha ngjarjet 

trupore dhe shpirtërore, vetëdija normale e të cilit nuk mbërrin dhe, megjithatë, 

ndikon në shkallë të lartë ekzistencën kalimtare dhe fatin e njeriut. U ndje se mes 

këtij entiteti dhe forcave mistike të racës e gjakut kishte një lidhje shumë të 

ngushtë. Kështu, për shembull, demoni në shumë pikëpamje shfaqet i ngjashëm 

me lari-t16, entitetet mistike të një fisi a barku, për të cilat, p.sh., Macrobi pohon: 

«Ekzistojnë disa zota që na mbajnë në jetë – ata ushqejnë trupin tonë dhe 

drejtojnë shpirtin tonë». Mund të thuhet se ndërmjet demonit dhe ndërgjegjes 

normale ekziston një raport i ngjashëm me atë mes parimit të dallueses dhe të 

dalluarës. I pari është, sipas mësimeve të të moçmëve, një forcë mbi individuale, 

pra më e lartë se jeta dhe vdekja. I dyti është ndërgjegjja e kushtëzuar nga trupi 

dhe nga bota e jashtme, normalisht i paracaktuar për tretje apo mbijetesë të kotë, 

si të hijeve. Në traditën nordike, imazhi i Valkirive ka, pak a shumë, të njëjtin 

kuptim me të demonëve. Në shumë tekste imazhi i tyre shkrihet me atë fylgja-

ve17, pra me një entitet shpirtëror, veprues te njerëzit, forcës të së cilit i 

nënshtrohet fati i tyre. Ashtu si kyngylgja, valkiria është – njësoj si larit romakë – 

forca mistike e gjakut. E njëjta vlen dhe për fravashit e traditës ariano-iranike. 

Fravashi – shpjegon  një  orientalist i njohur  -  «është forca intime  e  çdo  qenieje  

16) Hyjni mbrojtëse në mitologjinë etruske. Larit mund të ishin publik apo shtëpiak. Një 

analogji me këta të fundit, në mitologjinë shqiptare, mund të gjendet te Nëna e Vatrës. [Shën. 

Përkth.] 

17) Fjalë për fjalë: shoqëruese.  

njerëzore, është ajo që e mbështet dhe që i mundëson të lindë dhe të jetojë». 

Fravashit ashtu si larit romak, njëkohësisht janë në kontakt me forcat parake të një 

fisi dhe – si valkiriet – janë hyjnë tmerruese të luftës, që sjellin fatin dhe fitoren. 

       Kjo është lidhja e parë që duhet të zbulojmë. Çfarë mund të kenë të 

përbashkët kjo forcë e mistershme, që përfaqëson shpirtin e thellë të racës dhe të 

përtejmen në zonën e njeriut, me hyjnitë e luftës? Për të kuptuar mirë këtë pikë, 

duhet të kujtojmë që indo-gjermanikët e moçëm kishin një pikëpamje, si të thash, 

aristokratike dhe të diferencuar për pavdekshmërinë. Jo të gjithë i shpëtojnë 

vetëshpërbërjes, asaj mbijetese lemurike18 që në antikitet si imazh simbolik kishin 

Hadin dhe Niflheim-in19. Pavdekshmëria është privilegj i pak njerëzve dhe, sipas 

këndvështrimit arian, mbi të gjitha është privilegj i heronjve. Mbijetesa – dhe jo si 

hije, por si gjysmëperëndi – është e rezervuar vetëm për ata që me një veprim të 

caktuar shpirtëror, ngrihen nga një natyrë te tjetra. Këtu, për fat të keq, nuk mund 

të shpalosim të gjitha provat për të justifikuar pohimin në vijim: teknikisht ky 

veprim shpirtëror qëndronte në transformimin e unit individual nga ndërgjegjja 

normale njerëzore, që është e kufizuar dhe i dalluar, në një forcë të thellë, mbi 

individuale, forcë dalluese, që është përtej lindjes e vdekjes dhe te e cila, si thamë, 

përkon koncepti i «demonit». 

       Edhe demoni vetë është përtej të gjitha formave të përkryera me të cilat 

shfaqet – kjo jo vetëm pasi ai përfaqëson forcën parake të gjithë një fisi, por edhe 

në pikëpamjen e intensitetit. Kalimi i vrullshëm nga ndërgjegjja e zakonshme në 

atë forcë të simbolizuar nga demoni shkakton për rrjedhojë një krizë shkatërruese: 

ashtu si një rrufe shkaktuar nga tensioni shumë i lartë në qarkun njerëzor. Marrim 

rastin kur, në kushte plotësisht të  jashtëzakonshme, demoni mund të arrijë gjith - 

18) Lemure, shpirtrat e të vdekurve (fantazma) në mitologjinë romake, që nuk gjenin prehje për 

shkak të vdekjes së dhunshme që kishin pësuar. Në mitologji, këto figura riktheheshin në tokë 

për të përndjekur të gjallët. [Shën. Përkth.]  

19) Bota e errësirës - një nga nëntë botët në mitologjinë nordike. [Shën. Përkth.] 

- sesi te individi dhe të shkaktojë një ndjesi shkatërruese të së përtejmes: në atë 

rast do të kishim një lloj përvoje aktive të vdekjes. Bëhet e qartë lidhja e dytë, pra 

pse në mitet e antikiteti imazhi i dyfishtit apo i demonit ka mundur të shkrihet me 

hyjninë e vdekjes. Sipas traditës nordike, luftëtar e shikon valkirien e tij vetëm në 

çastin e vdekjes ose të një rreziku vdekjeprurës.  

      Vazhdojmë. Në vendet fetare poshtërimi, heqja dorë nga uni, tensioni në 

lëshimin te Zoti, janë mjetet e parapëlqyera me anë të së cilave kërkohet të 

shkaktohet kriza që përmendëm dhe tejkalimi i saj me sukses. Janë të njohur për 

të gjithë shprehje si «vdekje mistike» apo «nata e errët e shpirtit» etj., që tregojnë 

pikërisht atë gjendje. Nga ana tjetër, në kuadër të një tradite heroike, rruga për te i 

njëjti synim përfaqësohet nga tensioni aktiv, nga lirimi dionistik i elementit të 

veprimit. Në shkallën më të ulët të fenomenologjisë përkatëse, vëmë re se 

qëndron, për shembull, kërcimi, përdorur si teknikë e shenjtë për të pritur dhe 

përcjellë, nëpërmjet ekstazës së shpirtit, forcat që prehen në thellësi. Jeta e njeriut, 

e liruar nga ritmi dionistik, ndërfutet në një jetë tjetër, pothuajse si të çelnin nga 

rrënja e saj. «Çeta e egër», Furitë, Erinitë dhe entitete të ngjashme shpirtërore 

dramatizojnë në parametra simbolikë këtë forcë. Ato përkojnë, pra, me një shfaqje 

të demonit në të përtejmen e vet tmerruese dhe vepruese. Në një shkallë më të 

lartë qëndronin ludet20 luftarake të shenjta. Më lartë akoma qëndron lufta. Në këtë 

mënyrë u rikthyem te botëkuptimi arian parak i betejës dhe ngritjes luftarake. 

       Në kulmin e rrezikut të betejës heroike pranohej mundësia e një përvoje të 

tillë mbi normale. Vetë shprehja latine «ludere» (luaj, luftoj) duket se përmban 

idenë e zgjidhjes21. Kjo është një ndër aludimet e shumta mbi vetitë e e 

brendshme të luftimit, pra ajo e lirimit nga kufizimet vetjake dhe nxjerrjes në pah 

20) Ludi – spektakle, gara me rastin e festave në Romën e lashtë. Mund të përfshiheshin 

dyluftime gladiatorësh, gara sportive, konkurse letrare, stërvitje ushtarake etj. [Shën. Përkth.] 

21) Bruckmann, Indogerman. Forschungen, XVII, 433.  

të forcave të fshehura në thellësi. Prej këtej rrjedh dhe baza e përafrimit të tretë: 

demonët, larët, uni dallues janë të njëjta jo vetëm me Furitë, Erinitë po natyra të 

tjera të papërmbajtshme dionistike, që ato vetë nga ana e tyre kanë shumë të 

përbashkëta me hyjnitë e vdekjes; por marrin kuptim të njëjtë edhe me 

virgjëreshat që drejtojnë sulmin në betejë, me Valkiriet dhe fravashet. Nëpër 

tekste fravashet përshkruhen si «të tmerrshme, të gjithëpushtetshme», «ato që 

dëgjojnë dhe i japin fitoren atij që e kërkon» - apo, më mirë të themi, atij që i 

thërret brenda vetes. 

      Prej këtej te krahasimi tjetër, hapi është i shkurtër. Në traditat ariane, të njëjtat 

entitete luftarake marrin dhe tiparet e hyjnive të fitores, kjo metamorfozë 

karakterizon pikërisht përfundimin e suksesshëm të përvojave të brendshme që po 

trajtojmë. Pikërisht ashtu si demoni apo dyfishti nënkupton një fuqi të thellë dhe 

mbi individuale në gjendje të fjetur kundrejt ndërgjegjes së zakonshme: ashtu si 

Furitë dhe Erinitë pasqyrojnë një manifestim të veçantë shpërthimi dhe 

ndërhyrjeje demoniake – edhe hyjnitë e vdekjes, Valikiret, fravashet etj., lidhen 

me të njëjtat situata, pasi këto mundësohen nëpërmjet një luftimi heroik – kështu 

hyjnia e Fitores është shprehje e ngadhënjimit të Unit mbi këtë forcë. Ajo shënon 

tensionin ngadhënjimtar kundrejt një gjendjeje përtej rrezikut të ekstazës e 

formave të shkatërrimit nën personal, një rrezik gjithmonë i pranishëm pas 

momentit të vrullshëm të veprimit dionisik dhe atij heroik. Në këtë përfaqësim të 

ndërgjegjes mitike shfaqet hovi drejt një gjendjeje shpirtërore, me të vërtet mbi 

personale, që të bën të lirë, të pavdekshëm, të pashkatërueshëm nga brenda.  

       Tani le të kalojmë te kuptimi mbizotërues i këtyre traditave heroike parake, 

pra te këndvështrimi mistik i fitores. Sqarimi i parë themelor është që një 

përputhje efikase ndërmjet fizikes dhe metafizikes, mes të dukshmes dhe të 

padukshmes u formulua aty ku veprimet e shpirtit shfaqin tipare mbi individuale 

dhe shprehen nëpërmjet ndërhyrjeve dhe ngjarjeve reale. Një arritje shpirtërore, 

mbi këto baza u perceptua si shpirti i fshehtë i disa veprimeve me të vërtetë 

luftarake, kurorëzimi i të cilave qëndron të fitorja. Atëherë, në pikën ku e 

brendshmja dhe e jashtmja bashkohen, anët materiale të fitores ushtarake kthehen 

në shprehje të veprimit shpirtëror që ka sjellë fitoren. Fitorja shfaqet si një shenjë 

e prekshme e një bekimi për rilindjen mistike, kryer në të njëjtën pikë. Furitë dhe 

Vdekja, me të cilat luftëtari është përballur materialisht në fushëbetejë, i janë 

kundër edhe së brendshmi në rrafshin shpirtëror, në formën e një shpërthimi 

kërcënues të forcave parake të qenies së tij. Aty ku ai triumfon mbi to, fitorja 

është e tija.  

      Në këtë kuadër shpjegohet edhe arsyeja pse në botën e lidhur me Traditën, çdo 

fitore merr kuptim të shenjtë. Kështu prijësi i ushtrisë i brohoritur në fushëbeteja 

ofronte përvojën dhe prezencën e asaj force mistike që e transformonte. U bë 

kështu i qartë kuptimi i thellë i karakterit tejtokësor që rridhte nga lavdia dhe 

«hyjnia» e fitimtarit, ashtu si edhe rrethana që festimet antike romake të triumfit 

morën tipare më shumë të shenjtërisë se sa ushtarake. Simbolika që haset shpesh 

në traditat ariane parake, të fitoreve, Valkirive apo entiteteve të ngjashme, të cilat 

drejtojnë për në «qiell» shpirtin e luftëtarit, ashtu si edhe miti i heroit fitimtar, si 

doriku Herakli, që mori nga Nikja («perëndesha e fitores») kurorën që e përfshiu 

në pa shkatërrueshmërinë olimpike – kjo simbolikë tani shfaqet nën tjetër dritë. 

Tashmë është e qartë se sa e deformuar dhe sipërfaqësore është ajo mënyrë 

vështrimi që në të gjitha këto do të dëshironte të pikaste vetëm «poezinë», 

retorikën dhe përrallat. 

       Teologjia mistike mëson se në lavdi arrihet shfaqja shpirtërore shenjtëruese, 

dhe ikonografia e krishterë rrethon kokën e shenjtorëve dhe martirëve me 

aureolën e lavdisë. Këto dëshmojnë një trashëgimi, edhe pse të zbehur, të 

traditave tona heroike më të larta. Tradita ariano-iranike në fakt e njihte zjarrin 

qiellor, të kuptuar si lavdi – Hvarenó – që zbret mbi mbretërit dhe udhëheqësit, i 

bën të pavdekshëm dhe për ta dëshmon në fitore. Kurora antike rrezore 

simbolizonte, pikërisht, lavdinë si zjarr diellor dhe qiellor. Dritë, shkëlqim diellor, 

lavdi, fisnikëri hyjnore janë imazhe që në botën ariane shfaqen ngushtësisht të 

lidhura dhe jo në terma abstrakt apo të krijuar nga njeriu, por në kuptimin e 

forcave dhe zotërimeve absolutisht të vërteta. Në këtë kontekst, doktrina mistike e 

luftës dhe fitores, për ne, përfaqëson një kulm të shkëlqyer të këndvështrimit tonë 

të përbashkët mbi veprimin në kuptimin tradicional. 

 

* * * 

 

      Ky këndvështrim tradicional flet ende sot në mënyrë të kuptueshme për ne – 

natyrisht duke dalluar manifestimet e jashtme dhe ndikimet e kohës. Nëse sot do 

të donim të tejkalonim atë spiritualitet të lodhur, anemik, apo bazuar mbi 

spekulime abstrakte apo ndjenja mëshire dhe, njëkohësisht, do të donim të 

tejkalonim edhe degjenerimin në kuptimin materialist të veprimit, atëherë, për 

këtë detyrë, a mund të gjemë pika referimi më të mira se idealet e njeriut arian 

parak që përmendëm? 

      Por ka dhe më shumë. Në vitet e fundit në Perëndim, tensionet materiale dhe 

shpirtërore janë ngjeshur deri në atë pikë sa do të mund të zgjidhen vetëm 

nëpërmjet luftimit. Me luftën e sotme një epokë shkon drejt fundit, dhe tani 

ndërhyjnë forca që nuk mund të mbizotërohen dhe transformohen në dinamikën e 

një qytetërimi të ri nga ide abstrakte, parakushte universaliste, po mite të 

formuluar në mënyrë irracionale. Nevojitet një veprim më i thellë dhe thelbësor, 

në mënyrë që nga rrënojat e një bote të përmbysur dhe të dënuar, të fillojë për 

Evropën një epokë e re. 

.  

Në këtë pikë, shumë gjëra do të varen nga mënyra se si individi do të mund ti 

japë formë përvojës së luftimit: pra, nëse ai do të jetë i aftë të pranojë heroizmin 

dhe sakrificën si një katarsis, si një mjet lirimi dhe rizgjimi të brendshëm. Jo 

vetëm për përmbylljen e plotë dhe ngadhënjyese të ngjarjeve të këtyre kohërave të 

stuhishme, por edhe për ti dhënë formë e kuptim rendit të lindur nga fitorja, kjo 

sipërmarrje e luftëtarëve tanë – e brendshme, e padukshme, e largët nga çdo gjest 

dhe fjalë të mëdha – do të ketë një karakter vendimtar. Në betejë nevojitet rizgjimi 

dhe kalitja e asaj force që, përtej furtunave të gjakut dhe mundimeve, me shkëlqim 

të ri dhe paqe të fuqishme, do të favorizojë një krijim të ri. 

      Prandaj, sot do të duhej të ripërvetësohej, në fushat e betejës, veprimi i 

pastër, veprimi jo vetëm në kuptimin e asketizmit burrëror, por dhe si pastrim dhe 

rrugëtim drejt formave jetësore më të epërme, të vlefshme në vetvete – çka, nga 

ana tjetër, do të thotë në një farë mënyre, bash një rikthim te tradita parake ariano-

perëndimore. Nga kohët e moçme oshtin ende urdhri i ditës: «Jeta – si një hark; 

shpirti – si një shigjetë; shpirti absolut – si një shënjestër për tu goditur». Ai që 

ende sot e përjeton betejën nën dritën e këtyre mësimeve, do të qëndrojë në 

këmbë, bash aty ky të tjerët do të shemben – dhe ai do të jetë një forcë e 

pamposhtur. Ky njeri i ri do të fitojë në vetvete çdo dramë, çdo errësirë, çdo kaos 

dhe në ardhjen e kohërave të reja do të përfaqësojë zanafillën e një zhvillimi të ri. 

Sipas traditës ariane parake, ky heroizëm i më të mirëve mundet me të vërtetë të 

marrë një funksion thërritës,  pra, atë të rivendosjes së kontaktit, të zbehur prej 

shekujsh, mes botës dhe mbi botës. Atëherë, luftimi nuk do të jetë as një 

kasaphanë e tmerrshme, as do të ketë kuptimin e një fati të dhimbshëm të 

kushtëzuar vetëm nga vullneti i forcës, por do të jetë prova e të drejtës dhe e 

misionit të një populli. Atëherë paqja nuk do të nënkuptojë përsëri mbytjen në 

përditshmërinë e zymtësisë e borgjeze, as zbehjen e tensionit shpirtëror veprues 

në betejë, po, përkundrazi, do të nënkuptojë vetë përmbushjen e saj.  

Edhe për këtë, sot, duam të bëjmë përsëri tonën besën e të moçmëve, që 

shprehej me fjalët: «Gjaku i heronjve është më i shenjtë se boja e të diturve dhe 

lutjet e të devotshmëve». Kjo qëndron në themel të botëkuptimit tradicional, sipas 

të cilit në «luftën e shenjtë» veprojnë, më shumë se individi, forcat mistike parake 

të racës. Këto forca të origjinës krijojnë perandori botërore dhe i sjellin njeriut 

«paqen ngadhënjimtare».  

 

 

 

Përktheu Arian Tomori 

Kamikazët 

Artikull i shkruar nga Evola si recension për «Alerte, kamikazë!», vepra e dy 

oficerëve japonezë, ish pjesëtarë të atyre trupave speciale, të botuar në frëngjisht. 

Shumë prej lexuesve tashmë e dinë kush ishin kamikazët. Ky emër ju dha 

atyre pilotëve japonezë që në luftën e fundit, ngarkuar me eksplozivë hidheshin, 

me gjithë avionin e tyre, mbi anijet armike me qëllim shkatërrimin e tyre. Shumë 

është folur për këta «vullnetarë të vdekjes», ku me admirim e ku me lemeri. Por, 

jo gjithmonë është kapur i plotë kuptimi i kësaj nisme, që vërtet është e pa shoqe 

në histori: pasi ky është rasti i parë i një taktike studiuar dhe organizuar në 

mënyrë sistematike që nënkupton vdekjen e sigurt të luftëtarit, aplikuar jo në raste 

sporadike, të afërta me format e ekzaltimit heroik vetjak, por për një kohë të gjatë 

dhe me një trupë speciale të stërvitur si duhet. 

 Mbi kamikazët ka dalë, përkthyer në frëngjisht, libri i dy oficerëve japonezë, 

ish pjesëtarë të asaj trupe (R. Inoguchi dhe T. Nakajima, Alerte, Kamikaze!, Paris, 

Frace-Empire). Është një libër i shkruar me stil të thatë ushtarak dhe trajton 

organizimin dhe operacionet e ndryshme. Megjithatë, bollshëm del në pah dhe ajo 

që karakterizonte shpirtin dhe tipin e kamikazit. Trupa e kamikazëve u formua 

nga zv/admirali Onishi, kur përballë epërsisë shtypëse të mjeteve të kundërshtarit, 

u duk se nuk mund të kishte shpresë tjetër për fitore përveç se një mrekullie të 

arritshme me mënyra të jashtëzakonshme. Kamikaz do të thotë «Erë» ose 

«Fortunë e Perëndive». Kjo i referohej një episodi të kaluar të historisë Japoneze. 

Më 1281, në një situatë po aq të dëshpëruar, një uragan që mendohej i dërguar 

nga zotat, brenda pak minutave e shpëtoi Japoninë duke mbytur një flotë shumë të 

fortë armike. Kështu kamikazët e shikonin veten pothuajse si mishërimi i të 

njëjtës forcë hyjnore që në atë kohë e kishte shpëtuar kombin. Në themelimin e 

trupës, këto ishin fjalët e shqiptuara nga admirali Onishi: «Ju drejtohem në emër të 

njëqind milionë japonezëve, për të kërkuar në emër të fitores, sakrificën tuaj. Ju 

tashmë jeni perëndi dhe perënditë harrojnë çdo dëshirë njerëzore, nëse do të 

mbetej ende një e tillë, le të jetë ajo e të diturit se sakrifica juaj nuk ishte e kotë». 

Këto fjalë gjenin terren të gatshëm në gjendjen papërmbajtshme shpirtërore të 

masave të luftëtarëve, që edhe duke e kuptuar pamundësinë e përballimit të 

armikut me të njëjtat mjete, nuk dëshironin në asnjë mënyrë të përkuleshin 

përpara fatit kundërshtar. Kështu vendosmëria për t’ja dalë mbanë me çdo kusht, e 

dëshmuar fillimisht nga raste të veçuara, me përkeqësimin e gjendjes dhe krijimin 

e kësaj trupe speciale, «u fry si një përrua shkatërrimtar». Përllogaritet që prej 24 

tetorit 1944, data e themelimit të trupës Kamikaze, deri më 15 gusht, ditën e 

kapitullimit të Japonisë, 2530 pilotë janë lëshuar në sulme vetëvrasëse kundër 

aeroplanmbajtësve, koracatave dhe anijeve transportuese amerikane.  

      Kur Japonia, paçka të gjithave, uli armët, admirali Onishi u vetëvra, duke u 

bashkuar me njerëzit e tij të vdekjes. Pak më herët shkroi këtë lirikë të shkurtër 

dhe emocionuese: «Pas furtunës hëna u shfaq – vetëtitëse». 

      Kjo na çon të merremi me anën e brendshme, etike dhe shpirtërore, të shpirtit 

kamikaz. Nga njëra anë, apelit të Onishit i ishin përgjigjur një numër i stërmadh 

vullnetarësh. Libri i sipërpërmendur referon se ata që zgjidheshin e cilësonin këtë 

fakt si një nder të madh dhe falënderonin, që ndonjëherë u arrit te protestat dhe 

akuzat për favorizim dhe «korrupsion» për rastet kur ky privilegj nuk jepej. Duhet 

theksuar se nuk bëhej fjalë për një gjest të diktuar nga ekzaltimi dhe euforia 

heroike. Mund të qëllonte që kamikazët duhet të prisnin me muaj përpara se të 

hynin në veprim; dhe gjatë kësaj periudhe kalonin kohën duke u përkujdesur për 

çështjet e përditshme, madje duke u përfshirë dhe në argëtime e lojëra, pothuajse 

sikur të mos kishin përpara nisjen për një vdekje sigurt dhe thuajse ato të mos 

ishin ditët e fundit të jetës së tyre. Misticizmi i tyre luftarak bashkohej me një 

vendosmëri të ftohtë dhe të kthjellët pasi, si e theksuam, ata duhet të stërviteshin 

mirë në teknika të sakta sulmi, për efikasitetin e të cilit nevojitej deri në çastin e 

fundit një zotërim i plotë i vetvetes. 

       Për ta kuptuar më mirë të gjithën, duhet ti referohemi faktorëve etiko-

shpirtëror dhe një këndvështrimi të përgjithshëm për jetën, mjaft të ndryshëm nga 

ajo e Perëndimit modern. Mbi të gjitha ishte ideja se «duke u veshur ushtar, jeta 

tashmë ishte dhënë për Perandorin» dhe që «nëse pasuesit tanë do të mendonin se 

nuk ishte bërë çdo gjë e mundshme për të fituar, gjithsesi do të vrisnin veten, pa 

mundur ta quanin të shlyer fajin e tyre». Pastaj ishte etika më e përgjithshme e 

ardhur nga urtësia konfuciane, e cila, njësoj si ajo stoike, shtyn të jetosh sikur 

secila prej ditëve të ishte fundit. Dhe me këtë etikë që, nëse përjetohej mundësonte 

një shkëputje të qetë dhe të natyrshme, bashkohej çka vinte nga një botëkuptim 

tradicional që te lindja nuk shikon zanafillën e ekzistencës njerëzore dhe as te 

vdekja fundit pashmangshëm të qenies. Prej këtej vjen karakteristika e një 

heroizmi që nuk është i zymtë, tragjik, i dëshpëruar, por i drejtuar nga bindja e një 

jete më të lartë. Prandaj kamikazët cilësoheshin si «perëndi të gjalla». Prandaj për 

avionët e tyre nuk u përzgjodhën – si me të gjitha gjasat do të kishin bërë të tjerë 

popuj – simbole vdekjeje, kafka, ngjyra e zezë e të tjera, por simbole pavdekësie. 

«Ooka» quhej tipi i avionit të vogël njëvendësh që u sajua nga fundi, i cili 

ngarkuar me dy tonelata eksploziv, lëshohej në ajër nga bombardues dhe që me 

anë të turbinave reaktive, duke pasur 20 minuta autonomi, hidheshin mbi objektiv 

me një shpejtësi marramendëse. «Ooka» do të thotë «lule qershie», lule që në 

Lindjen e largët vlen si një simbol i ndritur pavdekësie. Por kjo pavdekësi, sipas 

këndvështrimit japonez, nuk ka karakter thjesht të përtejmë, por të forcave që edhe 

nga bota tjetër mund të mbështesin dhe ushqejnë madhështinë dhe forcën e 

Perandorisë. Për këtë, admirali Onishi mundi të thoshte se: «Lindja e shpirtit 

kamikaz na siguron përjetësinë e Japonisë edhe pse nuk ekziston më as mundësia 

më e vogël e fitores» 

      E në fund të fundit, kjo duket si justifikimi përfundimtar i sakrificës së atyre 

që kishin menduar që «me pastërtinë e rinisë së tyre të ngrinin Erën e perëndive». 

Është e vërtetë se shfaqja e kamikazëve terrorizoi forcat amerikane; na kanë 

arritur përshkrime të dëshpëruara nga paniku i zjarrit që mbi anijet amerikane 

përpinte çdo gjë: artileritë, mitralozat e rëndë dhe të lehtë, madje edhe pushkët – 

një rrebesh i çmendur çeliku kundër avionit, që shpesh, edhe pse i qëlluar, duke 

marrë me vete një rrëke të madhe zjarri dhe tymi, për shkak të shtytjes fillestare, 

vijonte të vërsulej me shpejtësi skëterrë kundër objektivit. Por rezultatet taktike 

dhe strategjike të shpresuara, nuk u arritën. Ishin në pikën ku mungonin avionët 

dhe që as nuk ishte e mundur të ofronin mbrojtjen e nevojshme që të mos i 

rrëzonin pa mundur t’u afroheshin «task-forces» amerikane dhe objektivave të 

tjerë. Të gjitha shkatërrimet e kryera, edhe pse jo të vogla, nuk mundën të 

mënjanonin disfatën. Dhe kjo është një përvojë dëshpëruese – dëshpëruese, pasi 

mund të mos jetë e vlefshme vetëm për këtë rast: për si kohërat janë të atilla, që 

edhe tensioni heroik ekstrem i shpirtrave të cilët që më parë kishin prerë lidhjen 

njerëzore, mund të jetë i kotë përballë një fuqie shtypëse organizuar nga lënda.  

 

Përktheu Arian Tomori 

Lindja diellore dhe Viti i ri 

 

      Ka rite dhe festa, që tashmë në botën moderne ekzistojnë vetëm për shkak të 

zakonit, dhe që mund të krahasohen me masivët që lëvizja e sedimenteve të 

akullnajave antike i ka rrokullisur nga pafundësia e botës së majave, deri poshtë 

në luginë. Të tilla janë, për shembull, festa që si Krishtlindjet dhe viti i ri 

përgjithësisht sot kanë marrë trajtën e një feste familjare borgjeze, ndërkaq që me 

një tjetër sfond, të ndërthurur me një kuptim kozmik dhe universal, i hasim te 

shumë popuj, që nga prehistoria. 

      Përgjithësisht nuk vihet re fakti që data e Krishtlindjeve nuk është 

konvencionale dhe e lidhur vetëm me një traditë të caktuar fetare, por është e 

përcaktuar nga një gjendje astronomike e saktë: është data e solsticit të dimrit. 

Dhe është pikërisht kuptimi që në zanafillë kishte ky solstic që, nëpërmjet një 

simbolizmi të përshtatshëm, përcaktoi festën përkatëse. Bëhet fjalë për një kuptim 

që kishte rëndësi të madhe, mbi të gjithë, për ata paraardhës të racave 

indoevropiane, atdheu i parë i të cilëve gjendej në rajonet veriore, në të cilat nuk 

ishte shuar kujtesa e fazave të fundit të periudhës së akullnajave.  

      Në një natyrë të kërcënuar nga ngrica e përjetshme, përvoja e kalimit të dritës 

së diellit gjatë vitit duhet të kishte një rëndësi të veçantë, e pikërisht pika e 

solsticit të dimrit merrte një kuptim dramatik, që e shquante nga të gjitha pikat e 

tjera të kalimit vjetor të diellit. Në fakt, gjatë solsticit të dimrit, dielli, duke qenë 

se kishte arritur në pikën më të ulët të trajektores së tij, dukej se drita shuhej, 

braktiste tokën, zbriste në skëterrë, por ja që ajo e merr veten, ngrihet dhe 

shkëlqen, pothuajse si në një rilindje. Prandaj një pikë e tillë vlente, në zanafillë, 

si ajo e lindjes apo e rilindjes së një hyjnie diellore. 

Në simbolizmin parak shenja e diellit si “Jetë”, “Dritë e Tokave”, është edhe 

shenja e njeriut. Ashtu si dielli që gjatë lëvizjes së tij vdes dhe ringjallet, edhe 

Njeriu ka “vitin” e tij, vdes dhe ringrihet. Ky kuptim i sugjeruar që në origjinë 

nga solstici i dimrit, mori karakterin e një “misteri”. Në të forca diellore zbret në 

“Tokë” në “Ujë” në “Mal” (aty ku në pikën më të ulët të kalimit, dielli duket se 

zhytet), për të gjetur jetë të re. Në ngjitje, shenja e tij përzihet me atë të “Pemës” 

që ngrihet (“Pema e Jetës” rrënjët e të cilës janë në skëterrë) dhe të “Njeriut 

kozmik” me “krahët e ngritur”, simbol ringjalljeje. Me këtë zë fill dhe një cikël i 

ri, “viti i ri”, “drita e re”. 

      Prandaj, data në fjalë duket se përkonte edhe me atë të nisjes së vitit të ri. 

Kjo është edhe teza e H. Wirth, një studiues guximtar i prehistorisë së vonë 

nordiko-atlantike. Shenjën e solsticit, të lindjes diellore, do ta ndiqnin ato të së 

ashtuquajturës “seri e shenjtë”, që caktonte periudhat e vitit. 

     Duhet vënë në dukje se edhe Roma e njihte “lindjen diellore”: bash në atë datë 

që më vonë u huazua nga krishterimi, më 24-25 dhjetor festonte Natalis Invicti, 

apo Natalis Solis Invicti (lindja Diellit të pamposhtur). Në këtë u ndie ndikimi i 

traditës antike iranike, me ndërmjetësinë e mithraizmit, fe e dashur për legjionarët 

romakë, dhe që për disa kohë u përball me krishterimin për mbizotërimin 

shpirtëror të Perëndimit. Dhe këtu ka ndërlidhje interesante, që shtyhen deri në 

një këndvështrim mistik të fitores dhe imperium-it. Dielli shfaqet si pamposhtur 

për shkak të triumfit përsëritës mbi terrin. Në Iranin antik, kjo pamposhtje, ju 

vesh një force nga lartë, të ashtuquajturës “hvarenô”. Pikërisht nga dielli dhe 

entitetet e tjera qiellore, kjo “hvarenô” zbriste mbi sovranët dhe krerët, duke i 

bërë njësoj të pamposhtur dhe duke bërë që vartësit e tyre të shikonin te ata njerëz 

që ishin më shumë se vdekatar të thjeshtë. Ky këndvështrim zuri rrënjë edhe në 

Romën perandorake, aq sa në monedhat e saj, shpesh haset “dielli i pamposhtur”, 

dhe aq sa atributet e forcës mistike të fitores, që përmendëm më lartë, jo rrallëherë 

shkriheshin me ato të Perandorit. 

      Për t’u kthyer te “lindja diellore” e origjinës, në zakonet e festës moderne 

mund të gjenden të mbijetuara si gjurmë, përkatësi të caktuara. Mes të tjerave, një 

oshtimë e mekur është edhe zakoni popullor i ndezjes, natën e Krishtlindjeve, të 

dritave në pemën tradicionale. Pema, si e pamë, përfaqësonte një simbol të 

rilindjes së Dritës, duke tejkaluar kërcënimin e natës. Edhe dhuratat që u jepen 

fëmijëve përbëjnë një oshtimë të largët, një mbetje sedimentare: ideja parake ishte 

dhurata e dritës dhe e jetës që Dielli i ri, “Biri”, u jep njerëzve. Dhuratë që duhet 

kuptuar si në anën materiale ashtu dhe atë shpirtërore, takimi i dy kuptimeve duke 

qenë një pasojë e gjendjes që thamë të prehistorisë së vonë, për shkak të asaj 

ringritjeje të dritës, vlente si një lirim nga makthi i një nate të acartë për tokën dhe 

për jetën e njerëzve. 

      Pasi kujtuam këto, do të jetë mirë të vëmë në dukje që do të gjendej në rrugë 

të gabuar kush do të donte të shikonte këtu një interpretim degradues në mënyrë të 

atillë për të mënjanuar kuptimin fetar dhe shpirtëror që ka Krishtlindja që ne 

njohim, duke e lidhur me trashëgiminë e një feje natyraliste dhe për këtë primitive 

dhe besëtyte. Në të vërtetë, kemi të bëjmë me një zgjerim të horizonteve dhe të 

integrimit të disa kuptimeve themelore në një sfond kozmik. 

      Nga ana tjetër, një “fe natyraliste” e mirëfilltë, nuk ka ekzistuar kurrë, në mos 

vetëm në keqkuptimet e në fantazinë e një farë shkolle të historisë së feve, e 

famshme shekullin e kaluar por tashmë plotësisht e diskredituar. Ose ka ekzistuar 

në ndonjë tribu të egër, nga ato më primitivet. Njeriu i origjinës, i ngritur deri në 

një farë shkalle, nuk adhuroi kurrë fenomenet dhe forcat e natyrës thjesht si të 

tilla, ai i adhuroi vetëm për si dhe për sa i vlenin si shfaqje të së shenjtës, të 

hyjnores në përgjithësi. 

       Si ka theksuar një historian bashkëkohës i famshëm i feve, natyra për atë 

nuk ka qenë kurrë “e natyrshme”. Ajo, në të gjithë fenomenet dhe anët e saj – 

dielli, yjet, viti, drita, qielli, ujërat, etj. – e përcillnin në “tjetërkund”: 

drejtpërdrejtë, dhe jo nëpërmjet interpretimeve të sajuara, për të ajo paraqiste, 

duke përdorur fjalët e Olimpiodorit, karakterin e një “simboli të prekshëm për të 

paprekshmen”. Aristoteli kishte sulmuar ata që mendonin se entitetet e qiellit, që 

shfaqeshin në kulte të ndryshme antike, të ishin të tilla që mund ti shikonte edhe 

“një gjedh duke kullotur”. 

       Pasi të pranohet kjo, është e qartë që dija e “prehistorisë”, e arkaikes dhe 

universaliteti përkatës i asaj që përkon me festat e fund vitit nuk barazohet aspak 

me zbritjen e të epërmes te e poshtmja apo profania. Përkundrazi, pasi shpesh 

përcillesh te një spiritualitet shfaqje e të cilit është edhe vetë gjuha e gjërave: 

mitet, që paçka si bazë merrnin fenomenet e natyrës, i drejtoheshin të 

brendshmes njerëzore. Një botë e një madhështie parake, jo e mbërthyer në një 

besim të veçantë, që ju desh të zbehej kur ajo që i përkonte mori një karakter 

thjesht subjektiv dhe privat, duke ekzistuar vetëm në formën e festave të 

caktuara në kalendarin borgjez, që vlejnë, mbi të gjitha, pasi janë ditë që lirojnë 

nga puna dhe, maksimumi, ofrojnë raste shoqërimi dhe argëtimi në “qytetërimin 

e konsumit”.  

 

Përktheu Arian Tomori 

Mesazh rinisë 

 

       Epoka të cilën jetojmë tregon qartësisht cili duhet të jetë, mbi të gjitha, urdhri 

ynë i ditës: ringritje, ringjallje e brendshme, krijimi brenda vetes i një rendi, i një 

udhe të drejtë. Asgjë nuk ka mësuar nga e kaluara kush gënjehet, sot, rreth 

mundësive të një lufte thjesht politike dhe rreth pushtetit të njërës apo tjetër 

formule, apo sistemi që nuk kanë për kundërpalë një cilësi të re njerëzore.  

       Gjendemi në mesin e një botë rrënojash – kjo nuk duhet harruar. Masa për atë 

që ende mund të shpëtohet varet vetëm nga ekzistenca, apo jo, e burrave që në 

mes të këtyre rrënojave dinë ende të qëndrojnë në këmbë, jo për të dhënë mëndë, 

por për të qenë shembull, jo duke përqafuar demagogjinë dhe materializmin e 

masave, por për të rizgjuar forma të ndryshme ndjeshmërie dhe interesi. 

       Të mos heqësh dorë, sot, kjo është baza. Në këtë shoqëri të hallakatur duhet të 

jemi të aftë të kemi luksin e karakterit. Do të duhej të ishim të atillë, që përpara se 

të dalloheshim si mbrojtës të një ideje politike, të dallohej një mënyrë jetese, një 

koherencë e brendshme, një stil i drejtë dhe kurajë intelektuale, në çdo raport 

njerëzor. Kjo, me thjeshtësi, pa mburrje, fjalë të mëdha dhe puritanizma. Të 

pafytyrit «po ty ç’të duhet», ti përplaset vendosmërisht: «Ne, nuk mund të bëjmë 

ndryshme, jeta jonë është kjo». Nëse do të arrihet ndonjë gjë vërtetë pozitive, si 

një rend i ri, kjo nuk do të ndodhë për aftësitë e agjitatorëve apo politikanëve 

demokratë, por nëpërmjet prestigjit të natyrshëm dhe njohjes së njerëzve, të së 

djeshmes, dhe më shumë akoma të gjeneratës së re që janë të aftë për këtë dhe që 

japin siguri për idetë e tyre. 

      Megjithatë, rruga e drejtë nënkupton dhe një dije të drejtë. Sidomos të rinjtë 

duhet të ndërgjegjësohen për helmimin e një gjenerate të tërë nga varietetet e 

përputhshme të një këndvështrimi fals të jetës që e ka shpërbërë dhe i ka hequr 

forcat e brendshme mbrojtëse bash në çastin kur më shumë nevojiteshin. Nën një 

formë apo tjetrën, këto helme vazhdojnë të veprojnë në kulturën e tanishme, në 

shkencën e sociologjisë, në letërsi: vatra infeksioni që duhen shquar dhe goditur. 

Kryesoret mes tyre janë darvinizmi, marksizmi, psikoanaliza, ekzistencializmi. 

Një ndikim i njëjtë degradues, një sulm i njëjtë ndaj njeriut të vërtetë, vjen nga 

këto ideologji. 

       Kundër darvinizmit duhet theksuar dinjiteti thelbësor i jetës së njeriut dhe i 

pozicionit të tij, që nuk është ai i një specieje të veçantë, më të evoluar, kafshe mes 

kafshësh të tjera, që u diferencua për shkak «seleksionimit natyral» dhe gjithmonë 

e lidhur me origjinën shtazore dhe primitive, por si e tillë, ajo vendosmërisht 

shkëputet nga rrafshi biologjik. 

       Kundër marksizmit dhe socializmit duhet pohuar se çdo gjë që është ekonomi 

dhe interes ekonomik në një njerëzim normal ka pasur, ka dhe gjithmonë do të 

ketë një funksion të nënrenditur, që forca të natyrave të tjera përcaktojnë historinë 

dhe çdo strukturë të shëndetshme politiko-sociale, që është gabim i rëndë të 

mendsh se kushtet materiale të ambientit dhe mirëqenia, pasuria apo varfëria 

mund të jenë vendimtare për progresin e vërtetë njerëzor.  

Kundër psikanalizës duhet të vlejë ideali i personalitetit që nuk abdikon, i 

vetëdijshëm dhe autonom, sovran përballë pjesës së errët dhe të nëndheshme të 

shpirtit të tij dhe demonit të seksualitetit – as «i ndrydhur» dhe as mendërisht i 

shkëputur, por realizues i një ekuilibri të shëndetshëm i të gjitha aftësive të 

renditura për të arritur një kuptim të epërm të jetës dhe veprimit. 

       Në fund, në themel të ekzistencializmit qëndron e vërteta e tipit të njeriut të 

copëtuar, që arrin të identifikojë ekzistencën në përgjithësi me gjithçka që gjendet 

në shkallën më të ulët dhe irracionale të saj, në format e zhveshura nga drita dhe 

kuptimi, duke u vetëkënaqur në një lloj auto sadizmi. Kundër kësaj duhet pasur e 

e gjallë ndjesia që «ekzistenca» nuk është shkalla e fundit, që ekzistenca 

realizohet në tërësinë e saj vetëm në ata që nuk i drejtohen asaj, ta ata që dinë të 

përthyejnë dhe nën rendisin thjesht të jetuarin në diçka më shumë se jeta. 

       Të tilla janë linjat e tejkalimit, që nuk duhet të jenë intelektualiste e 

dialektike, por të jetuara, të realizuara në kuptimtin e drejtpërdrejtë për një jetë të 

brendshme dhe për sjelljet e jashtme. Ringritja nuk është e mundur për sa kohë 

qëndrohet nën ndikimin e formave mendimi të tilla false dhe të devijuara. Pas 

pastrimit nga helmet, mund të ndiqet qartësia, udha e drejtë, forca e vërtetë. E 

përsërisim: çdo veprim tjetër duhet të paraprihet nga veprimi i brendshëm. Ta 

ndiejë sidomos rinia e gjallë, të marrë pishtarin dhe stafetën nga kush nuk është 

rrëzuar. Kur të arrihet një rreshtim i këtillë, hutimet e atyre të mitingjeve dhe të 

«demokracisë» nuk do të jenë më të munduara. Nëse do të ketë një të ardhme, do 

u përkas këtyre njerëzve, rrugët për një rindërtim politik dhe kombëtar do të 

gjenden. Por, çfarëdo që të ndodhë, pozicionet do mbahen, pasi në çdo rast pjesë 

themelore duhet të jetë trashëgimia e atyre që dje, duke e ditur të humbur betejën, 

qëndruam në vendin e tyre dhe luftuan. Në të gjitha rastet, duke mos ulur nivelin, 

duke mos shkëmbyer anësoren me themeloren, ajo që mund të bëhet do të bëhet. 

 

 

Përktheu Arian Tomori 

Detyra e të rinjve 

 

      Mes forcave më të reja të MSI-së1, ndonjëherë haset një padurim që i shtyn 

drejt izolimit ndaj çdo udhëheqësi të gjeneratave paraardhëse. Jo rrallëherë këtij 

padurimi i bashkohet dhe ambicia “revolucionare”, duke përcaktuar një sjellje 

tipike, të cilës është mirë t’ja këqyrim legjitimitetin. Natyrisht që problemi i 

përkon rrafshit politik dhe shpirtëror, në të cilin për të vënë në dukje rininë, 

kërkohet një diskriminim paraprak. Në fakt nëse vështrojmë përreth, të lind pyetja 

nëse mund të quhet rini, jo në kuptimin banal fizik apo të regjistrit civil, një pjesë 

e madhe e të rinjve të sotëm: nënkuptojmë ata indiferentë dhe agnostik,  të 

kapluar nga materializmi dhe edonizmi i pavlerë, të paaftë për çdo lloj hovi, të 

paaftë për çdo lloj linje, entuziastë në kulm për ndonjë ndeshje futbolli apo garat e 

Xhiros së Italisë. 

       Ne, këtë lloj “rinie” e quajmë të vdekur përpara dhe se të lindte. Kushdo që 

nuk e lëshon veten, kushdo që jeton një ide, kushdo që di të qëndrojë në këmbë 

duke shtyrë tej çdo gjë të flashkët, të volitshme, të spërdredhur, të poshtër, cilado 

qoftë mosha e tij, është pafundësisht më i ri se kjo farë rinie. Duke pranuar 

nevojën e këtij diskriminimi, është i qartë roli që i duhet dhënë një kriteri që të 

mos jetë vetëm biologjik. Nëse do të duhej të dëftonim karakterin themelor të 

rinisë, në kuptimin më të lartë të saj, do ta caktonim te vullneti për mos kushtëzim. 

Me të vërtetë, në asgjë tjetër nuk mund të mos përfundojnë, nga njëra anë, çdo 

idealizëm pozitiv, dhe nga ana tjetër çdo lloj guximi, hovi, nisme krijuese, 

gatishmëri për pozicione të reja, duke marrë pak parasysh vetveten. 

 

1) Movimento Sociale Italiano (Lëvizja Sociale Italiane), parti e djathtë italiane themeluar në 

vitin 1946 nga Giorgio Almirante, Pino Romualdi etj. [Shën. Përkth] 

      Raste interesante janë ato ku puqet rinia shpirtërore me atë biologjike, çka nuk 

ndodh shpesh por duhej. Është me vend, edhe, dallimi mes një faze më 

elementare, në të cilën cilësitë e përmendura shfaqen vetën në formë të 

vetvetishme dhe kalimtare, si një flakë kashte, dhe fazës ku ato janë të provuara 

dhe të stabilizuara. E formës së parë është rasti i atyre të rinjve që dalë nga dalë 

“normalizohen”, “mbledhin mendjen”, që binden se “idealizmi” është një gjë dhe 

jeta tjetër gjë, aq sa heqin dorë nga vullneti për mos kushtëzim, i cili duket se ndër 

ta ka pasur baza thjesht fizike dhe asnjë rrënjë të thellë. Rasti i dytë verifikohet 

kur është dashur përballimi i disa provave, provave të rënda, dhe janë tejkaluar pa 

ndryshuar prirjen origjinale. 

      E gjitha kjo vlen si për fushën e jetës së brendshme ashtu edhe atë politike. 

Duke i parë gjërat kështu, lind mundësia për tejkaluar antitezat artificiale. Sa i 

përket gjeneratave të djeshme, duhet të kemi parasysh që dhe ato njohën “një 

gjeneratë lufte” dhe një “gjeneratë të djegur” (në fund të fundit kjo shprehje u 

formulua që në pasluftën e kaluar); edhe dje kishte gjendje politike, sociale dhe 

morale të padurueshme, që zgjoi, pikërisht një “vullnet për mos kushtëzim”. Nuk 

është e thënë që të gjithë ata që pastaj erdhën në pushtet hoqën dorë nga ky vullnet 

dhe nga kjo rini, si të ishin duke shkëmbyer krijesën e tyre për një pjatë fasule. 

Kur nuk flasim për njerëz të tillë, çdo padurueshmëri e gjeneratës së re 

“revolucionare” është e pabazë, madje e dyshimtë. Një mirëkuptim reciprok është 

i mundshëm. Madje duket i nevojshëm, për të mënjanuar kalimin nga rrugë të 

njohura e përsëritje përvojash për të cilat do të mund të mjaftonin mësimet e së 

shkuarës. 

       Në fund dhe një vërejtje lidhur me prirjen revolucionare të atyre të rinjve, te 

të cilët ajo është e barasvlershme me përhapjen e ideve të reja vetëm për faktin se 

janë të reja, që ballafaqohen e mbyten se u nevojitet kundërshtia për tu ndjerë, për 

të krijuar një vlerë. Natyrisht që kjo nuk është gjë tjetër veçse shenjë inferioriteti, 

që në fund të fundit lidhet me një individualizëm të keqkuptuar, mjaft të përhapur 

në kombin tonë. Të rinjtë duhet të kuptojnë që, në këtë botë të çoroditur dhe të 

rrënuar, prirje më e lartë se ajo e të qenit novator me çdo kusht është ambicia dhe 

krenaria e të qenit përfaqësues i një tradite, përçues i një force që duhet fuqizuar 

dhe rritur me anë të çdo mjeti që i garanton një drejtim të papërthyeshëm dhe pa 

kompromise. Lidhur me këtë, provë e freskisë së brendshme nuk është aktivizmi 

kaotik dhe instiktiv, por aftësia për të kuptuar dhe përvetësuar ide që 

mbizotërojnë çdo të papritur dhe për ti përdorur në një rreshtim që nuk njeh 

kërrusje. Në një rreshtim të tillë i riu dhe jo-i riu mund të gjenden krahë për 

krahë: element vendimtar dhe bashkues, si e parashtruam këtu, do të jetë 

pikërisht djalëria në kuptimin e epërm. 

 

Përktheu Arian Tomori 

Të jesh i djathtë 

 

E Djathta dhe e Majta janë përkufizime që lidhen me një shoqëri politike që 

gjendet tashmë në krizë. Në regjimet tradicionale këto nuk ekzistonin, të paktën në 

kuptimin e tanishëm; në këto regjime mund të kishte një opozitë, por jo 

revolucionare, pra që të vinte në diskutim sistemin, por besnike dhe në një farë 

mënyrë në funksion të tij; kështu në Angli mund të flitej për një His Majesty’s 

most loyal [opposition], pra për një «një opozitë shumë besnike të Madhërisë së 

Tij». Gjërat ndryshuan pas daljes në skenë të lëvizjeve subversive, të kohëve më të 

afërta, dhe dihet që fillimisht e Djathta dhe e Majta përcaktoheshin në bazë të 

vendeve që përkatësisht zinin në parlament partitë kundërshtare. 

       Në vartësi të rrafshit, e Djathta merr kuptime të ndryshme. Ka një të 

Djathtë ekonomike me bazë kapitaliste, që e ka legjitimitetin e saj nëse nuk bëhet 

abuzuese dhe nëse antiteza e saj është socializmi e marksizmi. 

       Sa i përket një të Djathte politike, si rregull, fiton kuptimin e saj të plotë nëse 

ekziston një monarki në një shtet organik: si ishte rasti, para së gjithash, i Evropës 

qendrore, dhe pjesërisht i Anglisë konservatore. 

       Por, përtej çështjeve institucionale, mund të flitet për një të Djathtë mbi 

baza të orientimit shpirtëror dhe të një këndvështrimi mbi botën. Atëherë të jesh i 

Djathtë nënkupton, veçse të jesh kundër demokracisë dhe kundër çdo mitologjia 

«sociale», të mbrosh vlerat e Traditës si vlera shpirtërore, aristokrate dhe luftarake 

(tërthorazi, dhe të një tradite të rreptë ushtarake, si për shembull, ndodhi me 

prusianizmin). Nënkupton, edhe, të ushqesh një lloj shpërfilljeje për 

intelektualizmin dhe për fetishizmin borgjez për «njeriun e 

kulturuar» (përfaqësuesi i një familje të vjetër piemonteze, paradoksalisht thoshte:  

«E ndaj botën tonë në dy klasa: fisnikëria dhe ata që kanë një diplomë» dhe Ernst 

Jünger vlerësonte kundërhelmin e përbërë nga një «analfabetizëm i 

shëndetshëm») 

      Të jesh i Djathtë do të thotë edhe të jesh konservator, por jo në kuptim të 

ngurtësuar. Parakushti logjik është që të ketë vërtetë diçka të denjë për tu 

konservuar, por kjo na vë përballë një problemi të vështirë nëse i referohemi asaj 

që përfaqëson e kaluara e Italisë, pas bashkimit: Italia e njëmijë e tetëqindës nuk 

është se ka lënë ndonjë trashëgimi vlerash të larta, që mund të shërbejnë si bazë. 

Edhe duke shkuar më prapa në historinë e Italisë, qëndrime të Djathta nuk hasen 

veçse në mënyrë sporadike: ka munguar një forcë unitare krijuese, si në vendet e 

tjera, prej kohësh të konsoliduara nga traditat monarkiste antike të një oligarkie 

aristokratike.  

      Pra, duke pohuar se një e Djathtë nuk duhet të jetë e karakterizuar nga një 

konservatorizëm i ngurtësuar, nënkuptohet që po, duhet të ekzistojnë disa vlera 

apo ide bazë, si një terren solid, por atyre u duhen dhënë shprehi të ndryshme, të 

përshtatshme për ecurinë e kohërave, kjo për të mos lejuar që ajo që shfaqet me 

ndryshimin e situatave të mos e kapërcejë, mbërthejë, kontrollojë dhe përthithë. 

Kjo është e vetmja mënyrë se si një njeri i Djathtë mund të perceptojë 

«progresin»: që nuk është thjesht një lëvizje përpara, si shpesh mendohet në gjirin 

e së majtave; Bernanos, lidhur me këtë kontekst, ka folur për një «arrati 

përpara» («Où fuyez-vous en avant, imbéciles?»)1. «Progresizmi» është një tekë e 

huaj për çdo pozitë të Djathtë. Është e tillë pasi edhe duke bërë një vlerësim të 

përgjithshëm të rrjedhës së historisë, duke ju referuar vlerave shpirtërore, jo atyre 

lëndore, pra arritjeve teknologjike etj., njeriu i Djathtë ka prirjen të pranojë një          

1) George Bernanos (1888-1948) autor i “La France contre les robots” (1944), në të cilin 

gjendet fraza e cituar, në mënyrë paksa të gabuar, nga Evola. Forma e saktë do të ishte «Que 

fuyes-vous donc ainsi, imbéciles?» (Nga se po arratiseni, pra, idiotë?). [Shën. Përkth.] 

rënie, jo një progres apo ngritje të vërtetë. Zhvillimet e shoqërisë së sotme nuk 

munden veçse ta forcojnë këtë bindje. 

         Pozitat e një të Djathte janë domosdoshmërish jo popullore, anti plebeje dhe 

aristokratike; kështu kundër pala pozitive e këtyre do të shërbente në pohimin e 

idealit të një Shteti të mirë organizuar, organik, hierarkik, mbështetur mbi një 

parim autoriteti. Lidhur me këtë të fundit, shfaqen disa vështirësi sa i përket asaj 

nga ku ky parim mund të gjejë bazën dhe miratimin. Është e qartë që nuk mund të 

vijë nga poshtë, nga demosi, te i cili, le ta mbledhin mendjen mazinianët2 e 

djeshëm dhe të sotëm, nuk shprehet aspak vox Dei, madje, në mos qoftë 

krejtësisht e kundërta. Gjithashtu duhen përjashtuar edhe zgjidhje diktatoriale dhe 

«bonapartiste», të cilat mund të vlejnë vetëm për një fazë kalimtare, në raste 

emergjence, përkohësisht dhe në vartësi të konjukturave. 

       Jemi të shtrënguar, përsëri, ti referohemi një vijimësie dinastike, gjithmonë 

duke vlerësuar një regjim monarkik në bazë, të paktën, të atij që quhej 

«konstitucionalizëm autoritar», pra një pushtet jo thjesht përfaqësues por edhe 

veprues dhe rregullues, në rrafshin e asaj vendimmarrje për të cilën flasin De 

Maistre dhe Donoso Cortés, duke ju referuar vendimeve që përbëjnë shkallën e 

fundit, me të gjithë përgjegjësinë që lidhet dhe merret përsipër personalisht, kur 

situata kërkon një ndërhyrje të drejtpërdrejtë pasi rendi ekzistues ka rënë në krizë 

apo në forca të reja bëjnë presion në skenën politike. 

      Përsërisim se mospranimi në këto kushte i një «konservatorizmi të ngurtësuar» 

nuk prek rrafshin e parimeve. Për njeriun e Djathtë parimet gjithmonë përbëjnë 

një bazë solide, porti përballë ndryshimeve dhe rastësive, dhe këtu 

«kundërrevolucioni» duhet të vlejë si urdhër dite. Nëse duam, mund ti drejtohemi  

2) Referuar mbështetësve të revolucionarit italian Giuseppe Mazzini, i njohur, mes të tjerave, 

edhe për teoritë mbi demokracitë popullore. [Shën. Përkth.] 



 

 41 

formulës, paradoksale vetëm në pamje të parë, të një «revolucioni konservator». 

Kjo lidhet me të gjitha nismat që nevojiten për spastrimin e gjendjeve faktike 

negative, i nevojshëm për një restaurim, për një rikuperim të asaj që ka një vlerë 

të natyrshme dhe që nuk mund të jetë objekt diskutimi. Në fakt, mund të themi se 

në raste krizash dhe përmbysjesh, asgjë nuk ka karakter kaq revolucionar se sa 

rikuperimi i këtyre vlerave. Një shprehje e moçme, që vë në dukje të njëjtin 

kontekst, thotë usu vetera novant3: rinovimin që mund të sjellë rimarrja e «së 

moçmes», pra i trashëgimisë së pandryshueshme tradicionale. Me këtë, besojmë 

se pozitat e njeriut të Djathtë janë qartësuar mjaftueshëm.   

 

Përktheu Arian Tomori 

3) Me anë të përdorimit, e vjetra rinovohet” [Shën. Përkth.]  

